
Norðurstígur 3– Breyting á deiliskipulagi 

 
Margrét Þormar arkitekt og verkefnastjóri á Umhverfis- og skipulagssviði hefur með tölvupósti dags. 

14.3.2016 óskað, f.h. skipulagsfulltrúa, eftir umsögn Borgarsögusafns Reykjavíkur um breytingar á 

deiliskipulagi lóðarinnar Norðurstígs 3. Með erindinu fylgir tillaga teiknistofunnar THG arkitekta að 

hækkun hússins um tvær hæðir í stað einnar eins og gert er ráð fyrir í gildandi deiliskipulagi. 

 

Norðurstígur 3 er steinsteypt íbúðarhús, reist árið 1909 og er því meðal elstu steinsteyptu húsanna í 

Reykjavík. Það var reist fyrir brunann 1915 þegar steinsteypan náði yfirhöndinni sem helsta 

byggingarefnið í Reykjavík. Húsið er tvílyft með kjallara og risi. 

 

Húsið er friðað vegna aldurs samkvæmt lögum um menningarminjar nr. 80/2012. Einnig stendur 

húsið innan svæðis sem nýtur verndar í ljósgulum flokki: Verndun byggðamynsturs, skv. eldri 

húsverndarstefnu Reykjavíkur sem birtist í heftinu Húsvernd í Reykjavík (Aðalskipulag Reykjavíkur 

1996-2016). Loks stendur húsið innan gömlu Hringbrautar en samkvæmt Aðalskipulagi Reykjavíkur 

2010-2030 er allt svæðið innan gömlu Hringbrautar skilgreint sem sérstakt hverfisverndarsvæði í (sjá 

A-hluta, Borg fyrir fólk, bls. 166). 

 

Markmið og ákvæði hverfisverndar sem gilda á svæðinu eru útlistuð í borgarverndarstefnu í 

Aðalskipulagi Reykjavíkur 2010-2030. Þar sem segir m.a.: 

 

 Á reitum þar sem nú þegar hefur verið heimiluð mikil endurbygging, verði lögð áhersla á 

lausnir og útfærslur sem fela í sér jákvætt samspil húsverndar og nýrrar uppbyggingar. 

 Skipulag og uppbygging taki mið af mælikvarða og hlutfalli húsa á aðliggjandi reitum og 

virði stefnu um hæðir húsa. Svipmóti húsa, á tilgreindum verndarsvæðum sem verða nánar 

afmörkuð í hverfisskipulagi, varðandi ytra byrði, veggáferð, gluggagerðir og þak verði sem 

minnst raskað og endurbygging miðist sem mest við upphaflega gerð hússins. 

 

Að mati Borgarsögusafns geta þær breytingar á deiliskipulagi sem hér um ræðir, fallið að 

markmiðum og ákvæðum borgarverndarstefnunnar. Borgarsögusafn gerir ekki athugasemd 

við að húsið verði hækkað upp í fjórar hæðir að því tilskyldu að rishæðin stallist á milli húsa og 

fylgi þannig hæðum Vesturgötu 20 og Norðurstígs 3a, líkt og fyrirspurnaruppdrátturinn sýnir. 

Einnig er lögð áhersla á að vandað verði til efnisvals, smíði glugga á efri hæðum og annars 

frágangs, þannig að samræmis gæti við neðri hæðir hússins. 

 

 

Virðingarfyllst, 

Fyrir hönd Borgarsögusafns: 

 

María Gísladóttir 

sérfræðingur, húsvernd 

 

María Karen Sigurðardóttir 

Deildarstjóri Minjavörslu og rannsókna  

 

Guðbrandur Benediktsson 

Safnstjóri 

 

 

Afrit í tölvupósti : 

 

Margrét Þormar 

Minjastofnun Íslands 

